
Tuhaktitauyughat  
 

Ilihaqpaalirvitkut ilayuumiqtauyuq maniliqtuutaat 
 
IQALUIT, Nunavut (Fibuali 23, 2012) – Inirnirnut Ilihalihaarutikkkut hanaqitjutit Nunavut 
Ilihaqpaaliqviat (NAC) aittuqtauyuq $11 milianmik ilatjunmik kavamatuqatkunnit 
tuhaqtitjutikkkut Prime Minista Stephen Harper-mit uplumi Iqalungni. 
 
“Nunavut piyuummiliqtaaq iliharnikkut hanaqitjutikput pighaqarianginni Nunavunmiut 
hailiyait nunaryuap piangaiyautaitigut,” uqaallaktuq Hivuliqti Eva Aariak. “Ilauyughat inirniit 
ilihaqtut – taapkuat inirhingittut angayughiit ilihaqtaitigut, kihimi utirumayut iliharnikkut 
pitjutaatigut haangayatik iniqtirianginni hunaghaqtarianginni hunailliugainnik ilamingnut 
nunallaamingnullu ikayurianginni.” 
 
Kavamanga Nunavut maniliqtuivaktuq avatqumayumik $25 milianmik ukiumi atauhirmi  
Nunallaani Iliharnikmut Inini Avikturhimayuni Iliharviinni NAC-mi. Piliuyugut amihunik 
ilihaiyikkut ayuittiarhimayunik havaktinik aghuuqtunik Inirniit Ilihalihaarutikkut Iliharnianut. 
Iniqtirittialiqtut inirniit iliharviinni aulapkagauyuni NAC-mit tamainni Nunavut nunallaanginni. 
Nutaaq maniliqtuut haffumunga Kavamanganit Kanatap pitjutiqarniaqtuq uvunga 
ihuarhiyuumirutikkut tallimani ukiuni atuqtaghaptingni. 
 
Ilatjut maniliqtuut atuqtauniaqtuq hapkununga: nutaatitgut hanaqihiinnut qaritauyakkut 
hanaqitjuhianut inirniit ilihalihaaqrutikkut Ilhiarnianut; piliurniq nutaanik ihuatqianiklu qanuq 
ittaaghaita ayuirhimayait qanuqlu ilihimaniit ilihaqtapta; nutaat Inuit Uqauhikkut iliharnikkut 
ilihautait; tuharutit piyuummirutiat iliharvingni taapkununga ikayuutighat 
hiutjarikpallaangittunut, qimaktingittaanginni kituliqaak ilihaqtut. 
 
“quviagiyaqqut hamna maniliqtuut Kavamangata Kanatam aittuutaa. Hamna maniliqtuut 
ikayuutauniaqtuq piyuumirutauluni hanahimayum-Nunavunmi havaktighaqturvik 
pighailiugaq angikliyuummiqpalliayumi nanminiqaqtuni pighailliugaani,” uqaallaktuq 
Nangariyauyuq Daniel Shewchuk, Minista Nunavut Ilihaqpaalirvianut. “Akianut 
akighiyuummirutauniaqtuq hanaqitjutip ikayuutaillu piangaiyautikkut aulangittaanginni 
hamani aiviptingni.” 

